Mikroorqanizmlərin sistematika prinsipləri







Mikroorqanizmlər (yunanca-mikros=kiçik) və ya sadece olaraq mikroblar ətraf mühitdə -torpaqda ,suda,havada elecə də insan və heyvan orqanizmində məskunlaşan ,adi gözlə görünməyən canlılardır.Mikroorqanizmlər biosferin ayrılmaz tərkib hissəsidir,maddələr dövranında iştirak etməklə çox mühüm funksiya yerinə yetirirlər.Bəziləri isə həm insan,həm də heyvan orqanizmində parazitlik etməklə xəstəliklər törədirlər.

Müasir təsnifata görə bütün mikroorqanizmlər hüceyrə quruluşu olanlara və hüceyrə quruluşu olmayanlara ayrılmışdır.Hüceyrə quruluşu olmayan mikroorqanizmler-akariotlar  prokariot və eukoriotlardan ferqli olaraq hüceyrə elementlərinə-hüceyrə qişalarina,sitoplazmaya və digər hüceyrə strukturlasrına malik deyil.Bunlar-viruslar,viroidlər və prionlardır.                                                    Hüceyrə quruluşu olan mikroorqanizmlər prokariotlara və eukoriotlara bölünür.Prokariotlar müasir təsnifata görə 4 böyük kateqoriyaya ayrılmışdır.
1.Hüceyrə divarina malik qram mənfi eubakteriyalar-16 qrup əmələ gətirir.
2.Hüceyrə divarına malik qram müsbət eubakteriyalar-13 qrup əmələ gətirir.
3.Hüceyrı divarı olmayan eubakteriyalar-1 qrup əmələ gətirir.
4.Arxeobakteriyalar-5 qrup əmələ gətirir.
Eukoriot mikroorqanizmlər müasir təsnifatda-eukariya adlanır.Prokariotlardan fərqli olaraq onlar formalaşmış nüvəyə  malikdirlər və nüvə sitoplazmadan xüsusi qişa ilə təcrid olunmuşdur.Eukoriotlara göbələklər və ibtidailər daxildir.                           Bütün canlılar aləminin təsnifatında ümumi prinsiplərin olmasına baxmayaraq mikroblar aləminin sistematikasında özünəməxsus xüsusiyyətlər var.Hər bir mikrooorqaniz sistematikada müəyyən taksonomiyaya malikdir.Taksonomiya(yunanca taxis-yer sıra) mikroorqanizmlərin təsnifatını ,identifikasiyasını ,və nomenklaturasını ifadə edir.Təsnifatın kateqoriyaları da digər orqanizmlərdə olduğu kimidir:                                                                              domen-aləm-sinif(qrup)-sıra(dəstə)-fəsilə(ailə)-cins-növ


Əsas təsnifat kateqoriyası olan növ ümumi mənşəyə ,oxşar morfoloji-bioloji xüsusiyyətlərə malik olan orqanizmləri birləşdirir.Mikroorqanizmlərin növləri daxilində morfoloji əlamətlərə görə fərqlənən variantlar - morfovarlar, bioloji xüsusiyyətlərinə görə fərqlənənlər - biovarlar ,antigen quruluşuna görə fərqlənənlər - serovarlar , faqa həssaslığına görə fərqlənənlər - faqovarlar mövcuddur.
Bakteriyaların identifikasiyasında -fenotipik ,genotipik və filogenetik əlamətlərdən istifadə edilir.                                                                                                                                      -Fenotipik əlamətlər-morfoloji ,antigen ,tinktorial , kultural , biokimyəvi və s.           -Genotipik əlamətlər-DNT molekulunda  Q+S nukleotidlərinin faizlə miqdarı , DNT-  hibridləşmə,sekvenləşdirmə ,restriktaza fermentlərinin əmələ gətirdikləri DNT - fragmentlərinin uzunluğunda polimorfizm və s.
-Filogenetik əlamətlər-ribosom-RNT və ribosom zülallarının sintezini kodlaşdıran genlərin ,eləcə də 16S ribosom RNT-nin nukleotid ardicilliqlarının xüsusiyyəti və s. aiddir.Mikroorqanizmlərin xüsusiyyətlərini öyrənmək üçün onların labaratoriya şəraitində kultivasiya edilən ,yaxud saxlanılan kulturalarından istifadə edilir.

